
“Mening fikrimcha, odamlar nafaqat kasalliklarni, balki barcha kasal 

tug‘diruvchi mikroorganizmlarni ham o‘zi yaratadi. Odamlar o‘z fikrlari kuchidan 

foydalanib ularni hech narsadan, bo‘shlikdan, sof energiyadan hosil qiladi. Faqat bu 

fikrlar halokatli va kasal tug‘diruvchidir. Ya’ni jamoaviy g‘ayrishuuriy ongdagi 

taranglik, sarosima va tartibsizlik kasallikni kelib chiqishiga yordam beradigan virus 

yoki mikrobni yaratadi.  

Organizmdagi yallig‘lanish ongimiz, tasavvurimiz “yallig‘langanini” anglatadi. 

Bunga kuchli g‘azab, qahr, alam, qasos olish istagi, qo‘rquv olib kelishi mumkin. 

"Yallig‘langan" fikrlar chipqon, yiringlash va bezgak shaklida namoyon bo‘ladi. 

“Infeksiya-chi?” — deb so‘raysiz siz. 

Bakteriya va viruslarning o‘zi sirayam xavfli emas. Ular atrof-muhit, tabiatning tarkibiy 

qismi va qandaydir muhim vazifalarni bajaradi. Masalan, ichaklarimizda yashab, ovqat hazm 

qilish jarayoniga yordam beradigan bakteriyalar bor. Mikrob va viruslar o‘z-o‘zicha 

tajovuzkor emas, biroq tajovuzkor muhitga tushganda ular kasallik tug‘diruvchi va 

zaxarlovchi bo‘lib qoladi. “Begona o‘tlar o‘sgan erda begona o‘tlar o‘sadi”. Yoki mashhur 

mikrobiolog olim Lui Paster aytganidek: “Mikroblar hech narsa emas, muhit - hamma narsa”. 

Muhitni esa biz o‘z fikrlarimiz bilan tayyorlaymiz. Ezgu fikrlar bilan - parvarishlaymiz, 

tajovuzkor fikrlar bilan - ifloslantiramiz. 

Bu erda ham ikki yo‘l bor. Birinchisi - bu antibiotiklar yordamida infeksiyani yo‘q qilish. 

Biroq bu tajriba shuni ko‘rsatadiki bu boshi berk yo‘l, chunki mikroorganizmlarning endi 

preparatlar ta’sir qilmaydigan chidamli ko‘rinishlari shakllanadi. Tibbiyot yanada kuchliroq 

kimyoviy dorilar yaratishga majbur bo‘ladi, biroq bu butun organizmni zararlashga olib 

keladi. 

Ikkinchi yo‘l ham bor - mikroblar uchun oziqlanish muhitini yaratadigan tajovuzkor fikr 

va tuyg‘ulardan xalos bo‘lish va o‘z immunitetini oshirish. Tanlash sizning ixtiyoringizda. 

Mikroblar bilan kurashish kerak emas, ular bilan do‘stlashish kerak. Bu dunyodagi barcha 

tirik mavjudot Xudo tomonidan insonga yordam berish uchun yaratilgan. 

Tez-tez uchraydigan yuqumli kasallik bo‘lmish gripp, umuman har qanday shamollash 

ham hayotingizda haddan tashqari ko‘p voqealar bir vaqtda sodir bo‘layotgani va bu 

taranglik, sarosima va tartibsizlik, jaxl va besaranjomlikni vujudga keltirayotganidan darak 

beradi. 

Katta-kichik nizolar, ruhiy iztirob, alamlar yig‘ilib qolgan. Bu holatda kasallik ijobiy 

vazifa bajaradi -  e’tiborda bo‘lish, har turli majburiyatdan qochish, dam olish, to‘shakda bir-

ikki kun yotib fikrlarni tartibga solib olish. 

Bir kuni tanishimning 8 yoshli o‘g‘li xitob qildi. 

- Dada, men o‘qishdan shunchalik charchadimki. Kasal bo‘lib qolsam, maktabga 

bormasam. 

Menimcha, bu har bir kishiga tanish bo‘lsa kerak. Va faqat bolalik davrida 

emas. O‘zingiz kasallik varaqasini tez-tez olib turishingiz esingizdadir? 

Kasallikni shunchaki o‘z sog‘ligingiz uchun qo‘rquv, kasal bo‘lib qolishdan qo‘rqish, 

statistik ma’lumotlarga bo‘lgan ishonchsizlik vujudga keltirishi ham mumkin. Bunday holda 

siz salbiy ijtimoiy ko‘rsatmalarni qabul qilasiz va atrofdagilarning salbiy ruhiy holatidan 

ta’sirlanasiz. 

Mana bu holat tez-tez bo‘lib turishini eslang. Yoningizda kimdir aksirdi yoki 

yo‘taldi, siz esa kasal bo‘lib qolaman deb qo‘rqib ketdingiz. Yoki televizordan 

qayerdadir gripp virusi quturyapti deb e’lon qilishdi, siz esa tashvishga tushib, 

oldindan aptekaga yugurdingiz. Bunday hollarda men doim o‘zimdan so‘rayman. 

Menga kasallik kerakmi? Kasallik menga qanday foydali narsa berishi mumkin? 

Menga hal qilinmagan muammolardan qutulish, voqelikdan qochish uchun bir hafta 

to‘shakda haroratim ko‘tarilib, tomog‘im og‘rib tumov bo‘lib yotish kerakmi? 

- Yo‘q deb javob beraman o‘zimga o‘zim, - menga bu kerak emas. Axir men 

hayotimdagi har qanday muammoni hal qila olaman, chunki hayotimni o‘zim 

yarataman. Demak, doim har qanday vaziyatdan qutulishning eng yaxshi yo‘lini topa 

olaman. Agar hozir hayotimda qanaqadir hal qilinmagan muammo bo‘lsa, men butun 

ichki kuchimni uni hal qilish uchun tashlayman. Men ongosti aqlimdan bu muammoli 

vaziyatni a’lo darajada hal qilishim uchun yangi fikr va fe’l-atvor usullarini 

yaratishini so‘rayman. Man o‘zimga va Koinotga batamom ishonaman. Shuning 

uchun xotirjamman. Va kasallik mena chetlab o‘tadi. Mening immun tizimim a’lo 

darajada ishlaydi. 

Men shunchaki sog‘lom bo‘lish, hayotdan quvonish va  lazzatlanishni  

tanlayman!  Bu mening tanlovim”  — Valeriy Snelnikov  “Dardingni sev”  kitobidan. 

“Jamoaviy g‘ayrishuuriy ongdagi taranglik, sarosima va tartibsizlik kasallikni 

kelib chiqishiga yordam beradigan virus yoki mikrobni yaratadi”. 

Koronavirus paydo bo‘lishidan oldingi vaziyatni eslang, yo internetdan sana 

bo‘yicha qidiruv bersangiz ham chiqadi. Vaziyat dunyo bo‘yicha juda taranglashib 

ketgandi. AQSH va Yevropa davlatlarining ayrimlari Shimoliy Koreya, Eron, 

Rossiya, Xitoy kabi davlatlarga bosim o‘tkazishga harakat qilayotgan edi. O‘sha 

paytdagi asosiy, eng ta’sirli, mashhur axborotlar shu haqida bo‘lardi. Unday jarayon 

davom etaversa, urush boshlanishi va u III jahon urushiga ulanib ketishi hech gap 

emasdi. 

“III jahon urushi qanday bo‘lishini bilmadimu, lekin IV jahon urishida odamlar 

xuddi qadimgidek qo‘llarida tosh va tayoqlar olib jangga kiradi”  — A. Eynshteyn – 

atom bombasi yaratuvchisi. 

Har holda 4-5 ta “aqlli”ni deb, butun sivilizatsiya qaytalanmaydi. 

Unda nega muammoga aloqasi yo‘qlar ham jabr ko‘ryapti? – dersiz. Sabab 

kuchli ta’sirli axborotlar yordamida keng ommaga sarosima, qo‘rquv hosil 

qilinayotgandi. 

“Bir kishi safarda ketayotib, yo‘lda koronavirusni uchratib qolibdi. 

 — Qayerga ketyapsan? – so‘rabdi virus. 

— Ziyoratga , sen-chi? 

— Sening yurtingga, besh ming kishini olib ketishga, — debdi virus. 

Har kim o‘z yo‘lida ketibdi. Yil o‘tib, ular yana o‘sha joyda ko‘rishib qolishibdi.  

— Sen meni aldading, — debdi virusga haligi kishi, — besh ming kishini olib 

ketaman deb, yurtimdan ellik besh ming odamni olib ketibsan! 

— Yo‘q, men rostdan ham besh ming kishini olib ketdim. Qolgani vahimadan, 

ayrimlari oziq-ovqatga bo‘kib o‘lishdi, — debdi virus” — latifa.uz dan. 

Qachon koronavirusga qarshi vaksina yaratiladi? — qachonki vaziyat yumshab, 

odamlarning fikri sarosima, taranglikning xavfsiz darajasigacha tushsa. 

Bir taklif, davlat rahbarlari (ayniqsa, urush “manbalari”), yig‘ilib, hech qanday 

tahdidlar qilmaslikka, do‘stona, tinch-totuv yashashga kelishib olishsa va amalda 

ham bu isbotini topsa, koronavirus ham dunyo bo‘yicha keskin kamayadi. Albatta, 

kasallanganlarda atrofga, davlatga nisbatan ham qo‘rquv, ishonchsizlik bo‘lishi 

mumkin. Bu ham o‘zaro ishonch bilan yengiladi. 

Har holda bu bilan nafaqat koronavirusdan qutilish, balki dunyo bo‘yicha 

tinchlikni o‘rnatish ham mumkin bo‘ladi. Buning foydasi chek chegarasizdir. 

Qolaversa ko‘pchilik insonlar dunyoga kelishdan maqsadlarini ham unitib 

qo‘yishgandi. Koronavirus davri yordamida yaxshi fikrlab olishlari zarur.  

Kasallikni yengishning oson, foydali yo‘li fikrlar tozaligidir. 

To‘g‘ri boshqacha yo‘l bilan ham vaziyatni izga tushirish mumkin, ammo 

yuqoridagilarni amalga oshirish kasallikni tub ildizini yo‘qotish bilan birga, qolgan 

yo‘llardan oson, qiziqarli va foydaliroq bo‘lsa-ki ajab emas(may, 2020). 

Avgust oyida viloyat koronavirusga qarshi qurashish shtabiga ishlashim, u yerda 

kelib tushayotgan ma’lumotlar orqali ham ayrim hollarni tahlil qilish imkonim bo‘ldi. 

Hammaga malumki 15-avgustdan butun respublika bo‘yicha qariyb barcha 

cheklovlar olib tashlandi. Qizig‘i shundan keyin  viloyat bo‘yicha har kunlik 

koronavirusdan va umumiy o‘limlar soni 2-3 barobar kamaydi… Afsuski respublika 

bo‘yicha  kunlik, oylik va oldingi yillardagi holatlar haqidagi ma’lumotlarni statistika 

qo‘mitasidan olib, taxlil qilishning imkoni bo‘lmadi.  

Noyabrda AQSHda yangi president aniq bo‘ldi. Uning rejalariga e’tibor bersak, 

Xitoy, Eron va boshqalar bilan vaziyatni yaxshilab, Rossiya bilan aksincha ish 

tutmoqchi… Demak, yuqoridagi fikrlardan foydalansak, koronavirus Xitoy, 

Eronlarda kamayib, Rossiyada ko‘payishini bildiradi… Bu holat hozirdan o‘zini 

ko‘rsatyapti… 

O‘zbekistonga kelsak, aholisida ko‘p ham dunyo muammosini, tinchligini 

o‘ylashga hafsala ham, vaqt ham yo‘q. Aholi asosan mustaqil ish tutadi, ko‘plab 

qiyinchiliklarni boshidan o‘tkazgan, o‘tkazyapti ham, xullas koronavirus ko‘p ham 

ta’sir qilmaydi. 

Semizlikning psixologik asosi qoʻrquvda. Semiz kishidagi ziyoti yogʻ unga 

boʻladigan xavfdan majoziy maʼnoda himoya qiladi, xavfni "oʻtmaslashtiradi"... 

Shuning uchun ham koronavirusga koʻproq yoshi katta, semiz kishilar chalinadi... 

Xulosa qiladigan bo‘lsak, inson har qanday qo‘rquvni (u kelajak hayotidanmi, 

odamlar va davlatga bo‘lgan bo‘lgan ishonchsizlikmi…) yengsa, ishonchga 

aylantirsa, unga koronavirus ta’sir qilmaydi (noyabr). 

Qisqacha aytganda, barcha kasalliklarni psixologik asosi bor. Masalan, hozirda 

eng koʻp kasallanish yurak qon tomir kasalliklariga toʻgʻri keladi. Uning asosi 

muhabbat va quvonch yetishmasligi. Xuddi shunday koronavirus asosi qoʻrquvda... 

Shuning uchun har qanday qoʻrquvni ishonchga aylantirish kerak...  (Biz shu davrda 

yashayotgan ekanmiz, bu davlat,  jamiyat, dunyo biz uchun eng munosibrogʻi va 

xavfsizrogʻidir...)  

Foydalanilgan adabiyotlar. 

1.Valeriy Snelnikov  “Dardingni sev”  Toshkent  “Navro‘z ”  nashriyoti  2019-

y. 

